
АГЕНЦИЈА ЗА ХРАНА И ВЕТЕРИНАРСТВО

Врз основа  од член 35 став (9) од Законот за безбедност на храната за животни 
(“Службен весник на Република Македонија“ бр. 145/10 и 1/12), директорот на Агенција 
за храна и ветеринарство донесе

П Р А В И Л Н И К 
ЗА УСЛОВИТЕ ЗА СТАВАЊЕ ВО ПРОМЕТ НА СУРОВИНИ ЗА ХРАНА ЗА 
ЖИВОТНИ, ДЕКЛАРИРАЊЕТО И КАРАКТЕРИСТИКИТЕ КОИ ТРЕБА ДА 

БИДАТ ДАДЕНИ НА ПРИДРУЖНИОТ ДОКУМЕНТ ИЛИ НА ПАКУВАЊЕТО И 
ЛИСТА НА СУРОВИНИ ЗА ХРАНА ЗА ЖИВОТНИ(*)

Член 1
Со овој правилник се пропишуваат условите за ставање во промет на суровини за храна 

за животни, декларирањето и карактеристиките кои треба да бидат дадени на 
придружниот документ или на пакувањето како и листата на суровини на храна за 
животни.

Член 2
(1) Заради подобрување на обележувањето на суровините за храната за животни и 

крмните смеси и олеснување на процесот на размена на податоци кои се однесуваат на 
својствата на производот се користи Листата на суровини за храна за животни (во 
натамошниот текст: ‘Листата’) во која се наведени сите суровини на храната за животни.

(2) За секоја суровина за храна за животни на декларацијата треба да се наведат 
следниве податоци:

(а) име;
(б) број за идентификација;
(в) доколку е соодветно, опис на суровината за храната за животни, вклучувајќи и 

информација за процесот на производство;
(г) податоците кои го заменуваат задолжителното декларирање за целите на член 17 

став (1) точка (б) од Правилникот за општи и посебни барања за безбедност на храната за 
животни*1; и

(д) поимник со дефиниции за различни постапки применливи на храната за животни и 
технички изрази кој е даден во Прилог 1 кој е составен дел на овој правилник. 

(3) Операторите со храна за животни ја користат Листата на доброволна основа. 
Меѓутоа, името на суровината за храна за животни која се наоѓа на Листата може да се 
користи доколку е во согласност со описот даден во Листата.

(4) Листата е дадена во Прилог 2 кој е составен дел на овој правилник. 

Член 3
(1) Сите податоци во Листата треба да се во согласност со ограничувањата во однос на 

употреба на суровини на храна за животни утврдени во Законот за безбедност на храна за 
животни и прописите донесени врз основа на овој закон. Операторите со храна за животни 

 Со овој правилник се врши усогласување со Регулативата (ЕЗ) Бр. 767/2009 на Европскиот Парламент и на 
Советот од 13 јули 2009 година за ставање во промет и употреба на храна за животни, со која се изменува 
Регулативата на Европскиот парламент и Советот (ЕЗ) Бр. 1831/2003 и со која се отповикува Директивата на 
Советот 79/373/ЕЕЗ, Директива на Комисијата 80/511/ЕЕЗ, Директивите на Советот 82/471/ЕЕЗ, 83/228/ЕЕЗ, 
93/74/ЕЕЗ, 93/113/ЕЗ и 96/25/EЗ и Одлука на Комисијата 2004/217/EЗ, CELEX бр. 32009R0767 и Регулатива 
на Комисијата (ЕУ) Бр. 0068/2013 од 16 јануари 2013 година за каталог на суровини за храна за животни, 
CELEX бр. 32013R0068

кои користат суровини за храна за животни кои се наоѓаат во Листата, треба да 
гарантираат дека суровината за храна за животни е во согласност со барањата за 
безбедност и ставање во промет утврдени во член 8 од Правилник за општи и посебни 
барања за безбедност на храната за животни*2.

(2) Во согласност со добрите пракси од член 14 од Законот за безбедност на храната за 
животни*3, суровините на храната за животни не треба да содржат хемиски нечистотии 
добиени како резултат од процесот на производство и од помошни средства при 
преработка на храна за животни, освен ако во Листата не е определена посебна 
максимална содржина. Во суровината не треба да постои присуство на супстанциите кои 
се забранети за употреба во храната за животни и за истите не се пропишува максимална 
содржина. Во интерес на транспарентноста, суровините на храна за животни со 
толерантна содржина на резидуи треба да се надополнети со релевантни информации 
обезбедени од страна на операторите со храна за животни во контекст на вообичаените 
комерцијални трансакции.

(3) Во согласност со добрите пракси од член 14 од Законот за безбедност на храната за 
животни*4, примената на принципот ‘најниска колку што е разумно остарливо’ (во 
понатамошниот текст ALARA принцип) и без оглед на примената на Законот за 
безбедност на храната за животни и Правилник за барањата за операторите со храна за 
животни во која било фаза на производство, преработка и дистрибуција на храната за 
животни, како и хигиенските барања за добрите пракси за исхрана на животните*5, 
Правилник за листа на непожелни супстанции во храната за животни и максимално 
дозволено ниво како и критичните точки за спроведување на истражување за 
идентификација на изворот и причините за пречекорување на максимално дозволеното 
ниво*6, треба да е соодветна на онаа утврдена во Листата за да се укаже на максималното 
количество на хемиски нечистотии кои се добиени од процесот на производство или од 
помошните средства за преработка кои се присутни во ниво еднакво на или поголемо од 
0,1%. Освен доколку не е поинаку утврдено во Прилог 1 Дел Б или В на овој правилник, 
секое количество на хемиски нечистотии и помошни средства за преработка, треба да е 
изразено врз основа на односот тежина/тежина.

(4) Освен доколку специфично максимално количество не е утврдено во Прилог 1 Дел 
В од овој правилник, максималното количество утврдено во Прилог 1 Дел Б од овој 
правилник за секој одделен процес се применува за сите суровини за храна за животни од 
Прилог 1 Дел В на овој правилник се додека описот на суровините за храна за животни во 
својот опис упатува на овој процес и доколку соодветниот процес е во согласност со 
описот утврден во Прилог 1 Дел Б на овој правилник.

(5) Ботаничката чистота на суровина на храна за животни не смее да биде помала од 
95%. Меѓутоа, ботаничките нечистотии како што се резидуи од други маслодајни семиња 
или маслодајни овошја, добиени од претходен процес на производство, не треба да 
надминуваат 0,5% за секој вид маслодајно семе или маслодајно овошје. 

(6) По исклучок од став (5) на овој член, за суровините дадени во Прилог 1 Дел В на 
овој правилник може да се утврди посебно ниво на ботанички нечистотии.

(7) Вообичаеното име/квалификацијата на една или повеќе постапки кои се дадени во 
последната колона од поимникот за постапките од Прилог 1 на овој правилник, може да 
биде додадено на името на суровината на храната за животни со цел да се опише дека 
истата била предмет на соодветна постапка. Доколку името на суровинита на храната за 
животни е комбинација од назив од Прилог 1 Дел В на овој правилник и 
име/квалификација на еден или повеќе процеси од Прилог 1 Дел Б на овој правилник, 
истата ќе се смета дека е вклучена во Листата и нејзината етикета ќе ги содржи 
задолжителните декларации применливи за оваа суровина на храна за животни како што е 
пропишано во последните колони на Прилог 1 Деловите Б и В од овој правилник. Доколку 

во последната колона од Прилог 1 Дел Б од овој правилник е пропишан посебниот начин 
кој се користи за постапката истиот треба да се назначи и во името на суровината на 
храната за животни

(8) Доколку постапката на производство на суровина на храната за животни се 
разликува од описот на соодветната постапка дадена во поимникот на постапките од 
Прилог 1 на овој правилник, постапката на производство се утврдува во описот на 
соодветната суровина на храната за животни.

(9) За одреден број суровини на храната за животни може да се користат синоними. 
Синонимите треба да се вклучени во квадратни загради во колоната “име” на записот за 
соодветната суровина во Листата.

(10) Во описот на суровните на храната за животни во Листата наместо зборот „нус-
производ” треба да се користи зборот „производ” со цел да се рефлектира ситуацијата на 
пазарот и терминологијата која ја користат операторите со храна за животни со која се 
нагласува трговската вредност на суровните на храната за животни.

(11) Ботаничкото име на растението треба да се презентира само во описот на првиот 
запис во Листата кој се однесува на тоа растение.

(12) Содржината на високи концентрации на одредена супстанција или дали примената 
на постапката на производство ги променила нутритивните карактеристики на производот 
е основа на задолжителното означување на аналитичките состојки на одредени суровини 
на храната за животни во Листата.

(13) Во однос на содржината на влага на суровините на храната за животни се 
применуваат барањата за означување утврдени во член 16 точка (д) а во врска со  Прилог 
1 точка 6 од Правилник за општи и посебни барања за безбедност на храната за животни*9. 

(14) Во однос на другите аналитички состојки на суровини на храна за животни се 
применуваат барањата за означување утврдени во член 17 став (1) точка (б) а во врска со 
Прилог 5 од Правилник за општи и посебни барања за безбедност на храната за животни 
*10. 

(15) По исклучок од одредбите на ставовите (14), (15) на овој член,за одредени описи на 
постапките кои биле применети на суровините на храна за животни дадени во Дел В од 
Листата се применува следното:

(a) задолжително декларирање во однос на аналитичките состојки во Дел В од Листата 
треба да ги заменат задолжителните декларации пропишани во соодветниот оддел од 
Прилог 5 на Правилник за општи и посебни барања за безбедност на храната за 
животни*13.

(б) доколку во колоната -задолжително наведување информации од Листата, не се 
наведени аналитичките состојки кои треба да се наведат според соодветниот дел од 
Прилог 5 на Правилник за општи и посебни барања за безбедност на храната за животни 
14*, не треба да се означи ниту една од овие состојки. Во однос на пепел кој е нерастворлив 
во хлороводородна киселина кога не е наведено нивото во Листата, нивото се наведува, 
само доколку надминува 2,2%.

(в) кога во колоната „задолжително наведување информации” од Листата се утврдени 
едно или неколку посебни нивоа на влага, овие нивоа се применуваат наместо нивоата 
утврдени во Прилог 1 точка 6 од Правилник за општи и посебни барања за безбедност на 
храната за животни 15*. Ако нивото на влага е под 14%, не е задолжително истото да се 
наведе. Кога во таа колона не е утврдено посебното ниво на влага, се применуваат нивоата 
на влага утврдени во Прилог 1 точка 6 од Правилникот за општи и посебни барања за 
безбедност на храната за животни *15.

(16) Оператор со храна за животни кој тврди дека некоја суровина на храна за животни 
има повеќе карактеристики од оние наведените во колоната „опис” од Листата треба да се 
усогласи со одредбите од член 14 од Правилникот за општи и посебни барања за 

безбедност на храната за животни *16. Освен тоа, суровните на храната за животни можат 
да исполнат и услови кои се однесуваат на посебна нутритивна цел во согласност со 
одредбите кои се однесуваат на посебна нутритивна употреба на храната за животни. 

Член 4
Суровините за храна за животни кои се ставаат во промет треба да ги исполнуваат 

условите за означување утврдени во членовите 16 и 17 од Правилникот за општи и 
посебни барања за безбедност на храната за животни.

Член 5
(1) Суровините за храна за животни кои се ставаат во промет треба да ги исполнуваат 

барањата  за означување утврдени во член 12 и Прилозите 2 и 3 од Правилникот за општи 
и посебни барања за храната за безбедност животни.

(2) Заради подобрување на соодветноста на обележувањето на храната за домашни 
миленици и за крмните смеси вклучително и крмни смеси за крзнени животни може да се 
употребуваат Кодови за добри пракси за обележување (во натамошниот текст: Кодови). 

(3) Кодовите треба да содржат одредби за:
- презентирање на карактеристиките за означување утврдени во член 15 од 

Правилникот за општи и посебни барања за безбедност на храната за животни, 
- доброволно обележување утврдени во член 35 став (3) од Законот за безбедност на 

храна за животни и
- употреба на тврдењата утврдени во член 14 на Правилникот за општи и посебни 

барања за безбедност на храната за животни.
(4) Операторите со храна за животни ги користат Кодовите на доброволна основа. 

Меѓутоа, доколку се користи означувањето на суровините на храна за животни согласно 
Кодовите истото треба да биде означено на етикетата единствено доколку постои 
усогласеност со сите релевантни одредби од соодветниот Код.

Член 6
Овој правилник влегува во сила осмиот ден од денот на објавувањето во „Службен 

весник на Република Македонија”.

Бр. 02-4157/3 Агенција за храна и ветеринарство
27 декември 2013 година Директор,

Скопје Дејан Рунтевски, с.р.

